
Damonda da baghegiar

Nr. 2012-1033

Datum da publicaziun: 1. da zercladur 2012

Il patrun: Mario Lombris, Via Dulezi 6, 7180 Disentis/Mustér

Il representant: Mario Lombris, Via Dulezi 6, 7180 Disentis/Mustér

Object: Renovaziun dil clavau existent, parcella 3561, Caischavedra, 7182 Cavardiras

lIs plans da construcziun ein deponi tier 'administraziun communala.

L’investa publica cuoza 20 dis dapi il datum dalla publicaziun.

Eventualas protestas encunter sura damonda da baghegiar ein d’inoltrar a scret enteifer 20 dis alla
instanza da baghegiar, caum postal 57, 7180 Disentis/Mustér. La protesta sto esser motivada e sutta-
scretta dil recurrent ni da siu representant.

Disentis/Mustér, ils 25-5-2012
Uffeci da baghegiar Disentis/Mustér

Lubientschas da baghegiar
L’instanza da baghegiar ha concediu suandontas lubientschas da baghegiar:

Nr. 2012-1010
Fabio Ferrari, Via Vedeggi 66b, e Diana Ferrari, Via Pastura, 6983 Magliaso; midada d’intent
dil luvratori, construcziun da duas habitaziuns, parcella 1681, Val da Cuoz 1, 7186 Segnas.

Nr. 2012-1011
Luigina Greco-Tarchini, Allmendstrasse 9, 8700 Kusnacht ZH; sanaziun dalla part casa 34A,
parcella 26, Via Foppas 34A,7186 Segnas.

Nr. 2012-1018
Artavels Anton Gadola-Dedual, Via Alpsu 9, 7180 Disentis/Mustér; spazzar il baghetg existent
549A, reconstrucziun d’ina tegia da vacanzas, parcella 3557, Caischavedra, 7182 Cavardiras.

Nr. 2012-1021
Heinrich Riedi, Pardomat 6, 7180 Disentis/Mustér; construcziun d’in lidimer cun puschinera,
parcella 350, Pardomat 6, 7180 Disentis/Mustér.

Quellas lubientschas san vegnir contestadas enteifer 30 dis dapi la publicaziun el Fegl ufficial dalla
Surselva tier la Dertgira administrativa dil cantun Grischun.

Disentis/Mustér, ils 29-5-2012
Uffeci da baghegiar Disentis/Mustér

Administraziun communala
Sur Sontgilcrest ei 'administraziun communala

serrada naven da mesjamna, ils 6 da zercladur 2012 allas 17.00
entochen venderdis, ils 8 da zercladur 2012 allas 9.00.

Administraziun communala Disentis/Mustér

Votaziun federalas e communalas

La documentaziun da votar duess mintga votant(a) haver obteniu. Cass cuntrari san ins s’annunziar
immediatamein, denton sil pli tard entochen venderdis, ils 15 da zercladur 2012 allas 17.00 tier
I'administraziun communala (tel. 081 920 36 36).

Levgiament da votar

Mintga votant(a) ha la pusseivladad da dar giu sia vusch a scret. En gliez mument sto el/ella observar
il suandont:

1. Emplenir ora ils cedels da votar e metter quels en la cuviarta da votar e serrar giu ella.

2. Metter la cuviarta da votar ensemen cun il certificat dil dretg da votar suttascret en la cuviarta, cun
la quala Vus haveis obteniu la documentaziun da votaziun.

3. La cuviarta ch’ei adressada all’administraziun communala saveis Vus tarmetter cun posta (suppli
cau da francar) ni directamein fierer en la scaffa da brevs dalla casa communala.

lls cedels da votar ston esser sil pli tard la sonda, ils 16 da zercladur 2012 allas 12.00 tier
'administraziun communala. Il certificat dil dretg da votar ei da suttascriver. Senza Vossa sutta-
scripziun cun agen maun ei la votaziun nunvaleivla.

Suprastonza communala Disentis/Mustér

Temps da vacanzas — temps d’examinar ils documents da viadi

Persunas che planiseschan da passentar lur vacanzas egl exteriur ein supplicadas d’examinar a dretg
temps lur documents da viadi (pass ni carta d’identitad). Per I'emissiun da novs documents sto vegnir
quintau cun rodund 15 dis da spetga. Fagei quella cuorta controlla, buca che Vossas vacanzas ent-
scheivan cun dagrettas.

Administraziun communala Disentis/Mustér

Purschida gratuita

La vischnaunca da Mustér porscha a ses habitonts la pusseivladad da visitar gratuitamein la Casa da
traffic a Lucerna, www.verkehrshaus.ch. Al spurtegl dal’administraziun communala sa per mintga di
digl onn vegnir retratg 5 entradas gratuitas.

En quella purschida ei cunteniu:

— entrada gratuita ella Casa da traffic a Lucerna cun museum, planetarium, museum da Hans Erni
— teater da film IMAX per in prezi special (frs. 4.— reducziun)
— 10% rabat sin artechels ella stizun dil museum

Co fuss ei da far inagada in’excursiun a Lucerna, forsa gest cun nezegiar la carta dil di per viagiar cun
quasi tut ils mieds da traffic publics en Svizra? Dapli informaziuns retscheveis Vus tier 'administraziun
communala Mustér (telefon 081 920 36 36 ni e-mail: admin@disentis.ch).

Nus giavischein ina nunemblideivla aventura el museum il pli frequentau en Svizra.

Suprastonza communala

Clom d’urgenza 118
Preziadas vischinas, preziai vischins

Onn per onn dat ei cass en nies cantun nua ch’ils pumpiers vegnan clamai memia tard sil plaz da
seracass. Savens emprovan habitontas e habitonts da cuntonscher pumpiers ch’els enconuschan via
telefon privat. |l temps che va aschia a piarder ha ils davos dus onns caschunau la veta a duas per-
sunas el Grischun! Plinavon daventan ils donns cun mintga minuta spiarsa pli gronds.

Perquei s’adressein nus a Vus cun ina ferventa supplica: clamei ils pumpiers mo sur il clom d’urgenza
118. Era sche Vus veis mo in pign problem sa il polizist che pren encunter Vies telefon reagir aschia
che mo ina pintga gruppa d’agid ni singulas persunas vegnan clamadas. Ulteriuras informaziuns era
davart la prevenziun anfleis Vus sin nossa pagina www.pumpiers-sursassiala.ch.

Engraziel per Vies sustegn!
Vos pumpiers Sursassiala

50 Jahre Zweites Vatikanisches Konzil — Offnet die Fenster und die Turen der Kirche

Am Freitag, 1. Juni, spricht um 20.30 Uhr im Peter-Kaiser-Saal des Klosters Disentis Prof. Dr. theol.
lic. phil. Albert Gasser uber das Thema: .50 Jahre Zweites Vatikanisches Konzil,1962-2012 -
Ruckblick — Wertung — Ausblick.

Albert Gasser war von 1969 bis 1993 Professor furr Kirchengeschichte an der Theologischen Hoch-
schule Chur. 1978-1982 war er Rektor der Theologischen Hochschule Chur. 2008 erhielt er von der
Bundner Regierung den Anerkennungspreis fur die Erforschung und Vermittlung der Kirchen- und
Theologiegeschichte. 2009 wurde Prof. Gasser der von der Vereinigung des katholischen Buchhan-
dels in der Schweiz (VKB) gestiftete .Preis des religiésen Buches verliehen. Er ist Verfasser mehrerer
Werke tiber Bundner Kirchengeschichte.

Herzliche Einladung
P. Urban Affentranger

Erwachsenenbildung Aua Viva — Offene Gesprachsabende zu Themen des Glaubens
Donnerstag, 14. Juni 2012

Zum Thema .Offenbarung des Johannes — das letzte Buch der Bibel.. Die Abende finden statt im Ge-
meindezentrum Aua Viva, jeweils von 20.00-22.00 Uhr.

Center sursilvan d’agricultura

Referat cul tema: Milchleistungssteigerung und Offenhaltung der Landschaft auf der Alp Puzzetta —
Zwei Ziele, die sich ausschliessen?

Venderdis, ils 8 da zercladur 2012 allas 20.15
el Center sursilvan d’agricultura a Mustér.

La sera entscheiva cun ina introducziun da Marius Flepp, commember dalla corporaziun, sur dalla
cultivaziun dall’alp Puzzetta cun I'atgnadad dalla collaboraziun cun Bergwaldprojekt. Silsuenter decla-
ra Yvonne Panzer, studenta da Master da Oko-Agrarmanagement alla scol’aulta ad Eberwalde, co ins
sa, cun la cultivaziun dall’alp, mantener la natira e I'economia.

Publicaziuns ufficialas Jamna 22 3

Alla fin ein experts ord I'agricultura, ord il schurmetg dalla natira ed ord I'elavuraziun da latg presents
per cussegliar sur dil futur dall’alp Puzzetta.

Dapli informaziuns: www.agricultura.ch.

Cordial beinvegni!

Center sursilvan d'agricutura
Via Lucmagn 31

Caum postal 69

7180 Disentis/Mustér

Tel. 081 936 48 00
www.agricultura.ch

Alp Russein Musteér
Invit alla radunonza generala dils possessurs da dretgs e dil consorci d’alp Cavrein/Russein

Gliendisdis, ils 11 da zercladur 2012
allas 20.15 ell’ustria Fravia a Disla.

Uniun da dunnas Musteér
Lavar ora la baselgia

Mesjamna, ils 13 da zercladur lavein nus ora nossa baselgia. Nus fussen fetg engrazieivlas a
mintgina che pren peda da vegnir a segidar cun nus. Naturalmein fagess ei era plascher dastgar be-
neventar ils umens.

Nus entschevin allas 8.00. lls zenns tucchen.
Mintgina pren cun ella: lumpa, barschun e sadiala.

En cass da mortori vegn il datum refiers sin ils 20 da zercladur.

Per Vies agid grond engraziament.
La suprastonza

Exercezi regiunal dallas uniuns samaritanas Tujetsch, Medel e Mustér
a Mustér/Caischavedra

Gliendisdis, ils 11 da zercladur 2012

Rimnada: las 18.45 a s. Catrina.
Equipament: resti cauld e buns calzers.

lgl exercezi ha liug da tutt’aura. Suenter igl exercezi vegn purschiu a tuts participonts ina mudesta
tscheina el restaurant a Caischavedra.

Sperond ad ina stedia participaziun salida cordialmein
la presidenta

Seruschnar — paterlar — termagliar

Nus s’entupein mo da bialaura mesjamna, ils 6 da zercladur
2012 allas 15.00 sin la plazza da giug da Mustér.

Sin Vossa participaziun selegran
Mummas cun affons pigns Mustér

Ludoteca Musteér

Muort il firau d’Anceinza resta la ludoteca serrada gievgia, ils 17 da matg 2012. Medemamein ei la
ludoteca era serrada gliendisdis Tschuncheismas, ils 28 da matg 2012.

Nus engraziein per Vossa capientscha.

Biblioteca populara Mustér
Liug: Casa da scola, tel. 081 947 52 90, biblioteca@disentis.ch
Sut www.disentis.ch ni www.bibliotecas-surselva.ch anfleis Vus nies entir catalog bibliotecar.

Per e-mail saveis Vus reservar ina ni pliras medias ed enteifer 5 dis retrer ad emprest ellas en bibli-
oteca populara.

La biblioteca ei aviarta:
Gliendisdis 18.30—20.00 uras
Mardis 13.30—15.00 uras
Gievgia 16.00-17.30 uras
Venderdis 18.30-20.00 uras

Nies motto: Leger . . . tedlar. .. mirar .. .!
Nus selegrein da mintga viseta.

Biblioteca populara Mustér

